
Prvostepena disciplinska komisija za sudije

Broj: 11-07-6-2761-8/24
Sarajevo, 02.09.2024. godine			
	
	Prvostepena disciplinska komisija za sudije Visokog sudskog i tužilačkog vijeća Bosne i Hercegovine, u sastavu: sutkinja Sanela Gorušanović-Butigan, kao predsjedavajuća Komisije, sudija Sandra Budiša i tužiteljica Snježana Petković, kao članice Komisije, odlučujući u predmetu razmatranja Sporazuma o zajedničkoj saglasnosti o utvrđivanju disciplinske odgovornosti, broj: UDT DD 013232 24 od 19.08.2024. godine, zaključenog između Ureda disciplinskog tužioca i tuženog K. A., sudije Osnovnog suda u Tesliću, na osnovu člana 60. stav 3. a u vezi sa članom 69. stav 4. Zakona o Visokom sudskom i tužilačkom vijeću Bosne i Hercegovine („Službeni glasnik BiH”, br.: 25/04, 93/05, 48/07, 15/08, 63/23 i 9/24) i člana 96. Poslovnika Visokog sudskog i tužilačkog vijeća Bosne i Hercegovine („Službeni glasnik BiH“, broj: 55/13, 96/13, 46/14, 61/14, 78/14, 27/15, 46/15, 93/16, 48/17, 88/17, 41/18, 64/18, 12/21, 26/21, 35/21, 68/21, 1/22, 26/23, 83/23 i 9/24), na sjednici održanoj dana 02.09.2024. godine, van ročišta donijela je slijedeću:

O D L U K U

	Prihvata se u cjelini Sporazum o zajedničkoj saglasnosti o utvrđivanju disciplinske odgovornosti, broj: UDT DD 013232 24 od 19.08.2024. godine, zaključen između Ureda disciplinskog tužioca i tuženog K. A., sudije Osnovnog suda u Tesliću, pa se utvrđuje da je tuženi K. A. 

O d g o v o r a n

	Što je,

1. postupajući u predmetu Osnovnog suda u Tesliću, broj 87 0 K 018401 18 Kv 2 u periodu od 06.03.2019. godine, kada je zadužen navedenim predmetom, propustio postupiti po službenoj dužnosti i staviti van snage rješenje kojim se zamjenjuje kazna zatvora u trajanju od dva mjeseca, novčanom kaznom u iznosu od 6.000,00 KM, sve do dana 14.07.2023. godine, kada je donio rješenje kojim se novčana kazna zamjenjuje kaznom zatvora u trajanju od dva mjeseca, dakle u periodu od najmanje 4 (četiri) godine, uslijed čega je u navedenom predmetu obustavljen postupak izvršenja kazne zatvora zbog nastupanja apsolutne zastarjelosti dana 30.11.2020. godine, što je konstatovano rješenjem broj 87 0 K 018401 23 Iks 3, 

2. u predmetu Osnovnog suda u Tesliću, broj 87 0 Pr 030545 20 Pr u periodu od 13.07.2021. godine, kada je izjavljena žalba na rješenje kojim se okrivljena oglašava odgovornom, propustio dostaviti žalbu na odgovor i predmet dostaviti Okružnom sudu u Doboju do 19.06.2023. godine, dakle u periodu od najmanje 2 (dvije) godine, uslijed čega je u navedenom predmetu nastupila apsolutna zastarjelost vođenja prekršajnog postupka, što je konstatovano rješenjem Okružnog suda u Doboj od 24.08.2023. godine, 

	Dakle, 

	tuženi je u predmetu pod tačkom 1. propustio postupiti po službenoj dužnosti i bez odlaganja donijeti rješenje kojim se novčana kazna zamjenjuje kaznom zatvora iako je morao biti svjestan odredbi člana 36. Krivičnog zakonika Republike Srpske, kojim je propisano da ako osuđeni ne plati novčanu kaznu u roku koji je utvrđen presudom, sud će bez odlaganja donijeti odluku da se novčana kazna zamijeni kaznom zatvora, te postupajući u predmetu pod tačkom 2. propustio dostaviti predmet na postupanje po žalbi, iako je morao biti svjestan rokova propisanih članom 64. Zakona o prekršajima Republike Srspke, te da je bio dužan da po prijemu odgovora na žalbu ili po proteku roka za odgovor na žalbu, istu zajedno sa odgovorom na žalbu ako je podnijet i spisom predmeta dostaviti dugostepenom sudu, 

	Čime je,

	počinio disciplinski prekršaj  iz člana 56. tačka 10. Zakona o VSTV-u BiH „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“. 

	pa se tuženom u skladu sa članom 58. stav (1) tačka b) i 59. Zakona o VSTV-u BiH,  te u skladu sa Smjernicama za određivanje disciplinskih mjera u disciplinskim postupcima (u daljem tekstu: “Smjernice“), koje je VSTV BiH usvojilo 08.07.2016. godine izriče disciplinska mjera: 

Javna opomena

O b r a z l o ž e nj e

[bookmark: _GoBack]	Ured disciplinskog tužioca Visokog sudskog i tužilačkog vijeća Bosne i Hercegovine (u daljem tekstu: Ured disciplinskog tužioca, UDT) je 18.07.2024. godine, podnio disciplinsku tužbu, broj: UDT DD 013232 24 protiv tuženog K.A., sudije Osnovnog suda u Tesliću, zbog disciplinskog prekršaja iz člana 56. tačka 10. Zakona o Visokom sudskom i tužilačkom vijeću Bosne i Hercegovine: „neopravdano kašnjenje u izradi odluka ili u drugim radnjama u vezi s obavljanjem dužnosti sudije ili bilo kakvo drugo ponovljeno nepoštivanje dužnosti sudija“.
	
	U toku disciplinskog postupka, Ured disciplinskog tužioca je 26.08.2024. godine, podnio Prvostepenoj disciplinskoj komisiji, Sporazum o zajedničkoj saglasnosti o utvrđivanju disciplinske odgovornosti (u daljem tekstu: Sporazum), zaključen 19.08.2024. godine, između Ureda disciplinskog tužioca i tuženog K. A., sudije Osnovnog suda u Tesliću.

	Navedenim sporazumom, tuženi je dobrovoljno prihvatio odgovornost za disciplinski prekršaj iz člana 56. tačka 10. Zakona o VSTV-u BiH, počinjen na način opisan u disciplinskoj tužbi, broj: UDT DD 013232 24 od 18.07.2024. godine, kao i u izreci ove odluke.

	U pogledu disciplinske mjere stranke su se usaglasile da se tuženom, u skladu sa čl. 58. i 59. Zakona o VSTV-u BiH, izrekne disciplinska mjera iz člana 58. stav 1. tač. (b) Zakona o VSTV-u BiH i to Javna opomena.

	Prilikom predlaganja disciplinske mjere, stranke su, rukovodeći se principom proporcionalnosti iz člana 59. Zakona o Visokom sudskom i tužilačkom vijeću BiH, te uzimajući u obzir kriterije propisane Smjernicama, cijenile broj i težinu učinjenog disciplinskog prekršaja i njegove posljedice, stepen odgovornosti, dosadašnji rad i ponašanje tuženog, te okolnosti pod kojima je disciplinski prekršaj počinjen, odnosno Ured je od otežavajućih okolnosti imao u vidu da se radi o dva predmeta u kojima je nastupila zastarjelost u krivičnom i prekršajnom predmetu.  

	U pogledu olakšavajućih okolnosti na strani tuženog cijenjena je okolnost da je tuženi sudija koji nije ranije disciplinski odgovarao, da se radi o jednom disciplinskom prekršaju, da je u periodu počinjenja bio disciplinskog prekršaja bio novoimenovani sudija, te da je u navedenom periodu zadužio veliki broj predmeta krivičnog, prekršajnog i izvršnog referata, koji je kroz dosadašnje rezultate rada iskazao visok stepen stručnosti i posvećenosti. Također, Ured je cijenio i zdravstveno stanje tuženog u vrijeme počinjenja disciplinskog prekršaja, kao i iskazano žaljenje tuženog zbog propusta u postupanju, te da je tuženi u toku istrage i nakon pokretanja disciplinskog postupka u potpunosti i iskreno sarađivao sa Uredom, a što se manifestuje i u vidu demonstriranjavolje za zaključenje sporazuma. 

	Stranke smatraju da ne postoje naročite otežavajuće okolnosti na strani tuženog.

	Stranke su saglasne da je tuženi disciplinski prekršaj počinio iz svjesnog nehata.

	Prilikom sporazumijevanja o postojanju disciplinske odgovornosti i disciplinskoj mjeri, cijenjena je dosadašnja disciplinska praksa VSTV-a BiH.

	Razmatrajući podneseni prijedlog sporazuma, Prvostepena disciplinska komisija nalazi da je navedeni Sporazum zaključen u skladu sa odredbom člana 69. stav 1. Zakona o VSTV-u BiH. 
	
	Iz Sporazuma nesumnjivo proističe da je između stranaka u disciplinskom postupku postignuta saglasnost o utvrđivanju disciplinske odgovornosti tužene za počinjeni disciplinski prekršaj kako je to navedeno u izreci ove odluke, kao i saglasnost u pogledu disciplinske mjere koja se ima izreći.

	Cijeneći naprijed navedene okolnosti ova komisija smatra da je navedena disciplinska mjera Javna opomena adekvatna počinjenom disciplinskom prekršaju, kao i da je u skladu sa Smjernicama, da je dat odgovarajući značaj otežavajućim i olakšavajućim okolnostima, te da se ovakvom mjerom ostvaruje primarna svrha utvrđivanja disciplinske odgovornosti, odnosno održavanje najviših profesionalnih standarda i zaštita interesa javnosti, pravosudnih institucija i pravosudnog sistema, kao i da će se ovakvom mjerom  postići svrha kažnjavanja, kako specijalne tako i generalne prevencije. Također, cijenjena je i dosadašnja disciplinska praksa VSTV-a BiH u pogledu izrečenih disciplinskih mjera u sličnim situacijama.  

	Komisija je prilikom razmatranja Sporazuma uzela u obzir navedene povrede Zakona o VSTV-u BiH, te je imajući u vidu sve iznesene razloge, odlučila kao u izreci ove odluke.

POUKA: Protiv ove odluke nije dozvoljena žalba.

Predsjedavajuća Prvostepene
disciplinske komisije
SUTKINJA

    MP

Sanela Gorušanović-Butigan

